
Müəllif haqqında
Maykl Holl bir çox kitabların müəllifi, NLP üzrə beynəlxalq 

təlimçi və neyrosemantika cəmiyyətinin yaradıcılarından biridir. 
Riçard Bendlerin rəhbərliyi altında NLP-ni öyrəndikdən sonra 
ona aid çoxlu kitab yazmışdır.

Dr. Holl öz doktorluq dərəcəsini psixolinqvistikaya aid olan 
koqnitiv davranış psixologiyası üzrə işlərinə görə almışdır. Onun 
doktorluq dissertasiyası ümumi semantika ifadələrindən istifadə 
etməklə psixoterapiyanın dörd növünün (NLP, REPT1, reallıq­
la psixoterapiya, loqoterapiya) nəzərdən keçirilməsinə həsr 
olunmuşdur. 1994-cü ildə Maykl dayanıqlılığı modelləşdirərək 
metavəziyyətlərin modelini işləyib hazırladı və öz kəşfini 
Denverdə NLP üzrə beynəlxalq konfransda təqdim etdi. Bu kəşf 
bir neçə yüz məqalənin və ondan çox kitabın meydana gəlməsinə 
və bir neçə beynəlxalq təlimin keçirilməsinə səbəb oldu.

1  REPT – rasional-emosional davranış psixoterapiyası; A. Ellis tərəfindən 
1955-ci ildə yaradılıb inkişaf etdirilən psixoterapiya üsulu

Rusca nəşrinə ön söz
Baxmayaraq ki, bizim Maykl Holl ilə dostluğumuz artıq 7 

ildən çoxdur davam edir və biz birlikdə Rusiyada onun bir çox 
seminarlarını təşkil etmişik, mən Mayklı daima yeni, özüm üçün 
tamamən gözlənilməz yöndən tanıyıram.

Məkandan asılı olmayaraq – Robert Dilsi və Cudit Delozye 
ilə konfransda və ya bizim “Təhsildə NLP” mərkəzində, restoran­
da dostcasına söhbət əsnasında, yaxud indiki kimi onun kitabını 
oxuyarkən – hər bir yeni görüş mənim üçün bir hadisə olur, çünki 
Maykl heyrətamiz dərəcədə yaradıcı və qeyri-adi həmsöhbətdir.

Bax elə bu kitabın səhifələrində də o mənim qarşımda eyni 
zamanda bir neçə rolda özünü göstərdi: müdrik və mütəfəkkir, əla 
natiq, alovlu nağılbaz, filosof və tədqiqatçı, təbliğatçı və praktik, 
yeni istiqamətin müəllifi. O öz kitabında şəxsi stilindən kənara 
çıxmadan çox vaxt birləşməsi mümkünsüz görünən şeyləri bir-
birinə calayır: Qreqori Beytsonun, Alfred Kojibskinin, Bertran 
Rasselin işlərindən sitatları şərh edir, məsələnin məğzini anla­
mağa yardım edən sadə tarixçilərlə, elmi mülahizələri məişət 
ünsiyyətlərindən elementar misallarla, tarixi məlumatları özünü 
yaxşı təqdim etmiş NLP modellərinin yenilənməsi haqda öz ide­
yaları ilə əlaqələndirir.

Hörmətli oxucu, əlinizdə tutduğunuz kitabda Maykl Holl 
NLP-nin qaynaqlarına, 30 il geriyə dönməyə cəhd etmişdir. Belə 
keçmişə qayıtma və ona yeni ideyalar, nailiyyətlər prizmasın­
dan baxmaq tamam başqa gələcək yaratmağa imkan verir. Con 
Qrinder və Riçard Bendler yeni istiqamətin əsl yaradıcıları ola­

raq böyük psixoterapevtlərin (Frits Perlz, Vircinya Satir, Milton 
Erikson) öz müştəriləri ilə kommunikasiyasına tamam yeni 
gözlə baxdılar. Onların səyi nəticəsində NLP üzrə ilk kitab – 
“Sehrin strukturu” yarandı. Kitabda insanların ünsiyyətinin dərin 
mexanizmləri və nitqimizin yarada biləcəyi dəyişikliyin gücü 
açıqlandı.

Öz kitabı ilə Maykl bizi ünsiyyət sehrinin metodoloji qay­
naqlarına qaytarır, müəlliflərin “səhvlər”ini göstərərək onların 
həlli variantlarını təklif edir. Onun yeni inkişaf istiqamətlərini 
tapır, bu sehrin strukturunun istifadəsinin daha asan modellərini 
yaradır, öz vasitələrini əlavə edir və beləliklə, daha tam və 
mükəmməl model əmələ gətirir.

Bu işin müəlliflərinin elmi və tətbiqi fikirlərinin diapazo­
nu o qədər genişdir ki, təcrübəsiz oxucunu asanlıqla peşəkar 
linqvistikanın, semantikanın və özünün metavəziyyət modeli 
məsələlərinə, müxtəlif ideyalar və konsepsiyalara cəlb edir, həm 
də bu sırada öz nitqinin rəvanlığını saxlayır.

Qeyd etmək lazımdır ki, onun bu işi NLP sahəsində yara­
dılanlardan ən yaxşı şeyləri özündə birləşdirir: bizim qavrayı­
şımızın fəaliyyət məsələləri, metamodel və Milton-model (hip­
notik nitqin əsası), sözün sehrinin məntiqi səviyyələrlə qarşılıqlı 
əlaqəsi (tamamən gözlənilməz variantda), S.C.O.R.E. (insan 
təcrübəsinin sistem təsviri modeli və NLP-nin məsləhət sessiya­
sı) modelinin yaranma qaynaqları və sair. Ümumilikdə isə Maykl 
belə bir suala cavab verir: “Ünsiyyətdə insanın düşüncə üsulla­
rının dəyişməsi necə baş verir və bu transformasiyanın ardınca 
insanın davranışının seçimi və əsnəkliyi necə dəyişir?”

Bir NLP mütəxəssisi kimi mənim üçün ən əhəmiyyətlisi 
bu kitabın müəllifinin şəxsi və peşəkar sehrinin strukturudur. 
Kitabın səhifələrində o, gizli formada öz materialını necə təqdim 
etməyi, oxumağı, eyni zamanda ideya və alətləri mənimsəmə 


